
Äntwert vun der Verdeedegungsministesch op d'parlamentaresch Fro N° 4606 vum 
10. August 2026 vum honorabelen Deputéierten Fred Keup.

1) Aus wéi enge Grënn ass den offiziellen Internetsite armee.lu ausschliisslech op Franséisch
verfügbar?
2) Firwat gëtt de Site net och op Lëtzebuergesch an/oder Däitsch ugebueden?
3) Ass d'Madamm Minister der Meenung, datt eng eesproocheg franséisch Presentatioun mam
Usproch vun der Lëtzebuerger Méisproochegkeet an der Gläichberechtegung vun den
administrative Sprooche konform ass?
4) Wéi bewäert d'Madamm Minister d'Tatsaach, datt vill Lëtzebuerger Bierger net iwwer genuch
Franséisch kenntnisser verfügen, fir all Informatiounen op dësem Site ouni Schwieregkeeten ze
verstoen? Gesäit si doranner e Problem fir d'Zougänglechkeet vun den Informatiounen?
5) Ginn et Pläng, den Internetsite an Zukunft och op Lëtzebuergesch an/oder Däitsch verfügbar ze
maachen? Wa jo, a wéi engem Zäitraum? Wann nee, firwat net?

Datt den offiziellen Internetsite vun der Lëtzebuerger Arméi ausschliisslech op Franséisch verfügbar 
ass, huet esou wuel operationell wéi och redaktionell Grënn. De Site ass virun allem als 
Informatiounssite geduecht an net als primäre Kommunikatiounsoutil. E groussen Deel vun den 
Inhalter, baséiert op legalen a reglementareschen Texter, déi gréisstendeels op Franséisch virleien. 
D’alldeeglech Kommunikatioun vun der Arméi leeft haaptsächlech iwwer d’Social Media Plattformen, 
notamment Facebook an Instagram, an do gëtt bal ausschliisslech op Lëtzebuergesch kommunizéiert. 
Et gëtt analyséiert, inwifern de Projet realiséiert ka ginn fir den Internetsite och op Lëtzebuergesch 
an/oder Däitsch unzebidden. Dobäi geet et net nëmmen ëm d’Iwwersetzung vun den Inhalter, mee 
och ëm den techneschen a redaktionellen Opbau vun de jeeweilege Sproocheversiounen.  

Lëtzebuerg, den 03. September 2026. 

D' Verdeedegungsministesch 

 (s.) Yuriko Backes 

